
FUQAROLAR DAVLAT PENSIYA 
TA’MINOTI TIZIMINING 
AMALDAGI HOLATI TAHLILI

Sholdarov Dilshod Azimiddin o‘g‘li
PhD, “Budjet hisobi va g‘aznachilik ishi” kafedrasi mudiri, prof.

Annotatsiya: Ushbu maqolada, pensiya tizimining moliyaviy barqarorligini ta’minlash, fuqarolarga pensiya olish shaklini 
tanlash, nogironlik va boquvchisini yo‘qotganlik pensiyalarini tayinlash bilan bog‘liq muammolarni bartaraf etish, milliy 
pensiya tizimini takomillashtirish, pensiya tizimidagi muammoli jihatlar va ularni bartaraf etish yo‘llari, pensiya yoshini 
tahlili, pensiya tizimiga demografik omillarning ta’siri kabi muhim jihatlari ko‘rib chiqilgan.

Kalit so‘zlar: ijtimoiy himoya, ijtimoiy ta’minot, pensiya tizimi, milliy pensiya tizimi, pensiya miqdori, pensiya yoshi, 
demografik omillar, o‘rtacha umr ko‘rish davomiyligi, pensiya tizimining moliyaviy barqarorligi.
Abstract: This article discusses such important aspects of the pension system as ensuring financial stability, choosing the 
form of receiving pensions for citizens, overcoming problems associated with the assignment of disability and survivor 
pensions, improving the national pension system, problematic aspects of the pension system and ways to overcome 
them, analysis of retirement age, the influence of demographic factors on the pension system.

Key words: social protection, social security, pension system, national pension system, pension size, retirement age, 
demographic factors, average life expectancy, financial sustainability of the pension system.
Аннотация: В данной статье рассматриваются такие важные аспекты пенсионной системы, как обеспечение 
финансовой устойчивости, выбор формы получения пенсии гражданам, преодоление проблем, связанных с 
назначением пенсий по инвалидности и по случаю потери кормильца, совершенствование национальной пенси-
онной системы, проблемные аспекты пенсионной системы и пути их преодоления, анализ пенсионного возраста, 
влияние демографических факторов на пенсионную систему.

Ключевые слова: социальная защита, социальное обеспечение, пенсионная система, национальная пенсионная 
система, размер пенсии, пенсионный возраст, демографические факторы, средняя продолжительность жизни, 
финансовая устойчивость пенсионной системы.

K I R I S H
So‘ngi yillarda malakatimizda amalga oshirilayotgan islohotlardan biri, fuqarolarni ijtimoiy himoya qilish 

borasidagi davlat siyosatini yanada jadallashtirish hamda moddiy qo‘llab-quvvatlashga qaratilgan islohotlar 
hisoblanadi. Ushbu yo‘nalishdagi islohotlarning huquqiy asosini tashkil etuvchi normativ-huquqiy hujjatlarni 
tizimlashtirish va fuqarolar huquqlarini himoya qiluvchi normalarni kuchaytirish maqsadida tizimli ishlar amalga 
oshirilmoqda.

Xalqaro amaliyot ko‘rsatishicha, pensiya tizimi dunyo aholisini ijtimoiy ta’minoti sohasidagi eng muhim 
yo‘nalishlaridan biri bo‘lib, demografik omillarni hisobga olgan holda pensiya tizimining moliyaviy barqaror-
ligini ta’minlash, nogironlik va boquvchisini yo‘qotganlik pensiyalarini tayinlash bilan bog‘liq muammolarni bar-
taraf etish, ayniqsa, bugungi sharoitda dolzarb ahamiyat kasb etmoqda. Jahon banki (World Bank) va Xalqaro 
mehnat tashkiloti (ILO – International Labour Organization) ma’lumotlariga ko‘ra, “Jahon miqyosida pensiya 
yoshiga yetgan shaxslarning 68 foizigina pensiya ta’minotidan bahramand, ammo aksariyat mamlakatlarda 
bunday to‘lovlarning hajmi keksalarning kambag‘allikdan qutilishiga imkon bermaydi”1. Birlashgan Millatlar 
Tashkiloti (BMT)ning ma’lumotlariga ko‘ra, “2035-yilga kelib, dunyo aholisining 13 foizini tashkil etadigan 1,1 
milliard kishi 65 yoshdan oshadi”2.

1 Оценка системы социальной защиты в Узбекистане. На базе основного диагностического инструмента (CODI)/ Совместный 
отчет МОТ, ЮНИСЕФ и Всемирного банка, 2020. – С. 4.

2 OECD (2019), Pensions at a Glance 2019: OECD and G20 Indicators, OECD Publishing, Paris, https://doi.org/10.1787/b6d3dcfc-en. 
– 224 p.

SO‘zbekistonda pensiya ta’minoti tizimini takomillashtirish va budjetdan tashqari Pensiya jamg‘armasi-

ning moliyaviy barqarorligini ta’minlash amaldagi pensiya ta’minoti tizimini isloh qilish zaruratini yuzaga kelt-
irdi. so‘nggi yillarda pensiya ta’minoti tizimi ham takomillashtirish va islohotga muhtojligi davlat darajasida 
e’tirof etildi hamda tizimda bir qator chora-tadbirlar amalga oshirildi, xususan, ishlovchi pensionerlarga pensi-
yalarning to‘liq miqdorda to‘lanishi, pensiya miqdorini aniqlash uchun hisobga olinadigan o‘rtacha oylik ish haqi 
miqdorining yuqori chegarasining oshirilishi kabilar shular jumlasidandir. Biroq shuni ta’kidlash kerakki, “Milliy 
pensiya tizimini takomillashtirish, ijtimoiy sug‘urta tizimini isloh qilish, shuningdek, uch darajali pensiya ta’minoti 
tizimiga o‘tish zarurligi”3 alohida ta’kidlab o‘tildi.

A D A B I Y O T L A R  S H A R H I
Ye.V.Chuprovaning “Pensionnoye obespecheniye grajdan v Rossiyskoy Federatsii” nomli o‘quv qo‘llanma-

sida qarilik, nogrionlik va boquvchisini yo‘qotganlik bo‘yicha pensiya sug‘urtalari, jamg‘arib boriladigan pensiya 
ta’minoti, pensiyalarni tayinlash va to‘lash tartiblari ifodalangan4.

A.Vaxabov va N.Majidovning “Jamg‘arib boriladigan pensiya jamg‘armasining O‘zbekistonda investit-
siya siyosatini amalga oshirishdagi roli” nomli monografiyasida pensiya tizimi rivojlanishining nazariy asoslari, 
nodavlat pensiya ta’minoti – pensiya tizimining ijtimoiy-investitsion infratuzilmasi elementi sifatidagi roli, milliy 
pensiya tizimlarining moliyaviy barqarorligini ta’minlash va investitsion imkoniyatlarini oshirishning xorij tajribasi 
kabilar tadqiq qilingan5.

G.Kasimova va D.Sholdarovning “Pensiya ta’minoti mablag‘larini boshqarish” nomli monografiyasida 
aholini ijtimoiy himoyalash tizimida pensiya ta’minotining o‘rni va ahamiyati, pensiya ta’minotida moliyaviy 
resurslarning xavfsizligi va risklar, pensiya ta’minoti mablag‘larini investitsiyalashda risklarni boshqarish hamda 
pensiya ta’minoti mablag‘larini samarali boshqarish masalalari yoritib berilgan6.

B.Mamatovning “Pensiya jamg‘armasi faoliyati” nomli o‘quv qo‘llanmasida budjetdan tashqari Pensiya 
jamg‘armasi faliyatining nazariy-huquqiy asoslari, pensiya jamg‘armasi budjeti, daromadlari va xarajatlari, pen-
siya jamg‘armasi faoliyati nazorati va tizimning axborot ta’minoti kabi masalalari o‘rin olgan7.

D.Rustamovning “O‘zbekistonda pensiya tizimini moliyaviy barqarorligini ta’minlash masalalari” nomli 
monografiyasida O‘zbekistonda Pensiya jamg‘armasining moliyaviy barqarorligini ta’minlashning ilmiy-nazariy 
asoslari, pensiya jamg‘armasi daromadlari va xarajatlari, pensiya tizimi holati va rivojlanish tendensiyalari 
hamda pensiya jamg‘armasi moliyaviy barqarorligini ta’minlash istiqbollari tadqiq etilgan bo‘lib, ular yuzasidan 
muhim ilmiy xulosalar shakllantirilgan va taklif-tavsiyalar ishlab chiqilgan8.

T A H L I L  V A  N A T I J A L A R
Pensiya ta’minotidagi mavjud muammolar keng qamrovli bo‘lib, ular ham ijtimoiy, ham iqtisodiy, ham moli-

yaviy ahamiyat kasb etadi. Ijtimoiy ahamiyat shundaki, pensiya to‘lovlari aholining ijtimoiy ta’minotga muhtoj 
a’zolariga berilishi nuqtayi nazaridan ular to‘lovlarining cheklanishi yoki kechiktirilishi jamiyatdagi ijtimoiy barqa-
rorlikka salbiy ta’sir qiladi, iqtisodiy ahamiyati shundaki, pensiya ta’minotining aksariyat daromadlari badallar 
va majburiy to‘lovlar hisobiga shakllantiriladi, ularning oshirilishi esa ishlab chiqarish uchun yo‘naltiriladigan 
resurslarni qisqartiradi, moliyaviy jihatdan esa pensiya ta’minoti mablag‘lari keng ko‘lamda investitsion faoli-
yatda foydalaniladi. Pensiya tizimi demografiya bilan uzviy bog‘liqligi sababli ko‘p hollarda muammolar uzoq 
davr mobaynida yetilib keladi, shuning uchun ham ularni hal etish ham uzoq davrni talab qiladi.

Pensiya ta’minoti muammolarini tadqiq qilish uchun tizim faoliyatiga oid bir qator masalalarni o‘rtaga tash-
lash maqsadga muvofiq nazarimizda: “jamiyatning barcha a’zolari pensiya olish huquqiga egami”, “pensiya 
miqdori normal turmush kechirish uchun yetarlimi?”, “pensiya ta’minoti tizimining moliyaviy holati barqarormi?” 
va hokazolar.

Pensiya ta’minoti tizimi muammolari jahonda uzoq davr mobaynida tadqiq qilib kelingan. Tadqiqotchilar 
milliy pensiya tizimlaridagi muammolarni mamlakatdagi ijtimoiy, iqtisodiy, demografik va moliyaviy holat bilan 
bog‘lagan holda tadqiq qilishadi.

3 O‘zbekiston Respublikasi Prezidenti Shavkat Mirziyoyevning 2020-yilning 21-noyabr kuni aholini ijtimoiy muhofaza qilish sohasidagi 
ustuvor vazifalar muhokamasiga bag‘ishlangan yig‘ilishidan. https://uza.uz/oz/posts/aholini-ijtimoiy-muhofaza-qilish-sohasida-yan-
gi-tizim-joriy--21-11-2019.

4 Чупрова Е.В. Пенсионное обеспечение граждан в Российской Федерации. Учебное пособие. – М.: “Академия Генеральной 
прокуратуры Российской Федерации”, 2017. – 144 с.

5 Vaxabov A., Majidov N. Jamg‘arib boriladigan pensiya jamg‘armasining O‘zbekistonda investitsiya siyosatini amalga oshirishdagi roli. 
Monografiya. – T.: “Universitet”, 2017. – 128 b.

6 Kasimova G., Sholdarov D. Pensiya ta’minoti mablag‘larini boshqarish. Monografiya. – T.: “TMI”, 2017. – 225 b.
7 Mamatov B. Pensiya jamg‘armasi faoliyati. O‘quv qo‘llanma. – T.: “Barkamol fayz media”, 2017. – 280 b.
8 Rustamov D. O‘zbekistonda pensiya tizimini moliyaviy barqarorligini ta’minlash masalalari. Monografiya. – T.: “Iqtisod-moliya”, 2018. 

– 200 b.

Pensiya tizimidagi muammoli jihatlarning aksariyati demografik vaziyat bilan bog‘liqdir. Oxirgi 6-10 yil 
ichida jahon aholisi tarkibida 60 yosh va undan kattalarning ulushi 8 foizdan 10 foizga ko‘tarildi, kelgusida bu 
o‘sish shiddat bilan davom etishi prognoz qilinmoqda.

Milliy pensiya ta’minoti tiziminining moliyaviy barqarorligini ta’minlashda demografik omillarning ta’siri sezi-
larli darajada o‘smoqda. O‘zbekiston aholisining 2018–2025-yillari uchun demografik prognozlariga ko‘ra, pen-
siya yoshidagi aholining ulushi ko‘payishi kutilmoqda. 2025-yilga borib, O‘zbekistonda aholining o‘rtacha umr 
ko‘rish davomiyligi 75,5 yoshga yetadi, yoshga doir pensiyaga chiqish uchun murojaat qiluvchilarning yillik soni 
jami 300 ming nafarga ko‘payishi kutilmoqda, jami aholi tarkibida pensiya yoshidagilarning ulushi 11 foizdan 
ortadi9.

1-rasm: Rivojlangan mamlakatlarda pensiya yoshi10

Rivojlangan mamlakatlarda o‘rtacha pensiya yoshi 64 yoshni tashkil etmoqda. Ayollar va erkaklar orasida 
pensiyaga chiqish yoshidagi tafovut o‘rtacha bir yildan kam muddatni tashkil etmoqda. O‘zbekistonda esa ayol-
larda 55 yosh, erkaklarda 60 yoshni tashkil etmoqda. Ma’lumotlardan shuni ko‘rishimiz mumkinki, ayrim mam-
lakatlarda o‘rtacha umr ko‘rish davomiyligi 81,9 yoshni tashkil etmoqda.

Pensiya tizimining moliyaviy modelini ko‘rib chiqish badal stavkalarini qayta ko‘rib chiqishni, qo‘shimcha 
pensiya sxemalari yoki fondlarini joriy etish imkoniyatini va ularni samarali boshqarishni o‘z ichiga olishi mumkin.

Pensiya ta’minoti darajasini oshirish: Bu pensiyalar miqdorini oshirish yoki inflyatsiya yoki o‘rtacha daro-
madga muvofiq pensiyalarni indeksatsiya qilishni o‘z ichiga olishi mumkin.

Umr ko‘rish davomiyligi oshishi bilan ko‘plab mamlakatlar tizimga moliyaviy bosimni kamaytirish uchun 
pensiya yoshiga o‘zgartirishlar kiritmoqda. Jismoniy shaxslarga qo‘shimcha pensiya jamg‘armalari yoki dastur-
lariga sarmoya kiritish imkoniyatlarini yaratish ularga pensiyada qo‘shimcha daromad manbasini ta’minlashga 
yordam beradi. Fuqarolarning pensiyaga oid moliyaviy savodxonligini oshirish ularga moliyaviy kelajagi haqida 
ko‘proq asosli qarorlar qabul qilishga yordam beradi.

Fuqarolarga pensiya olish shaklini tanlash imkonini beruvchi tizimni ishlab chiqish (masalan, bosqich-
ma-bosqich nafaqaga chiqish yoki ishni to‘liq to‘xtatish o‘rtasida tanlov qilish imkoniyati). Firibgarlik va 
suiste’mollikning oldini olish uchun pensiya jamg‘armasi boshqaruvi ustidan shaffoflik va samarali nazoratni 
ta’minlash zarur.

Demografik o‘zgarishlarga moslashish: pensiya tizimini demografik o‘zgarishlarga moslashtirish choralarini 
ko‘rish, masalan, tug‘ilishning pasayishi va o‘rtacha umr ko‘rish davomiyligi.

9 G.Kasimova. Pensiya ta’minoti xavfsizligi va ijtimoiy risklar. Mehnat bozori va ijtimoiy himoya. “IQTISOD VA MOLIYA” 2018-y.
10 The Melbourne Mercer Global Pension Index. 2023 Report Highlights. www.mercer.com.au/globalpensionindex ma’lumotlari acocida 

tayyorlangan.

SPensiya tizimini takomillashtirish kompleks yondashuvni va iqtisodiy barqarorlik, demografik tendensiyalar, 

ijtimoiy ehtiyojlar va madaniy xususiyatlar kabi ko‘plab omillarni hisobga olishni talab qiladi.
“Agarda fuqaro o‘z shaxsiy ishlari bilan uzoq vaqtga xorijga chiqib ketgan taqdirda, belgilangan pensi-

yani olish uchun o‘zi ishonchli deb bilgan insonga “ishonchnoma” berganidan va uni notariusdan tasdiqlat-
ganidan so‘ng (notarius ishonchnomani 3 yilga muddat bilan tasdiqlab beradi) pensiyani to‘liq olish huquqiga 
ega bo‘ladi. Bunda fuqaro har 12 oyda unga pensiyani tayinlagan tuman yoki shahar Pensiya jamg‘arma-
siga fuqarolik pasporti bilan borib ishonchnoma orqali pensiyani davom ettirishga rozilik olishi zarur”. Qoidaga 
asosan agar fuqaro yuqoridagi muddat mobaynida Pensiya jamg‘armasiga murojaat qilmasa, pensiyani tay-
inlagan organ tomonidan pensiyani to‘lash to‘xtatilgan edi. Mazkur tartib amaliyotga joriy etilishi natijasida, 
2024-yilning 1-yanvaridan boshlab yiliga 2,5 ming nafarga yaqin pensionerlarga hisoblab chiqarib qo‘yilgan, 
lekin ular tomonidan o‘z vaqtida talab qilib olinmagan pensiya pullarini murojaat etilganidan oldingi 24 oydan 
oshmagan davr uchun to‘lab berish imkoniyati yaratildi11.

Pensiya ta’minoti darajasini oshirish keksalarning munosib turmushini ta’minlashning muhim masala-
sidir. Pensiya darajasini inflyatsiya yoki o‘rtacha daromadga mos ravishda muntazam ravishda yangilab turish 
ularning xarid qobiliyatini saqlab qolish va pensionerlarning barqaror turmush darajasini ta’minlashga yordam 
beradi. Eng kam pensiya miqdorini oshirish barcha pensionerlar uchun asosiy himoyani ta’minlashi va ma’lum 
bir kambag‘allik darajasidan pastga tushishning oldini olishi mumkin. Majburiy pensiya tizimiga ko‘proq ish-
chilarni kiritish yoki qo‘shimcha pensiya dasturlariga kirishni ta’minlash orqali aholining pensiya ta’minotini ken-
gaytirish pensiya ta’minotini yaxshilashga yordam beradi.

Xodimlar, ish beruvchilar yoki hukumat tomonidan pensiya jamg‘armalariga to‘lanadigan badallarning 
oshi shi pensiyalarni to‘lash uchun mavjud moliyaviy resurslarni oshirishi mumkin. Shaxsiy pensiya hisoblari 
yoki uzoq muddatli investitsiya rejalari kabi qo‘shimcha pensiya rejalarini yaratish va rag‘batlantirish jismoniy 
shaxslarga pensiya uchun qo‘shimcha mablag‘ to‘plashda yordam berishi mumkin. Odamlarni faol bo‘lishga 
undash va pensiyaga chiqishni kechiktirish odamlarga pensiya jamg‘armalarini oshirishga yordam beradi va 
qarilikda qo‘shimcha moliyaviy ta’minotga bo‘lgan ehtiyojni kamaytiradi.

Sog‘liqni saqlash va ijtimoiy xizmatlardan foydalanishni ta’minlashda arzon va sifatli tibbiy xizmat, uy-joy, 
transport va boshqa ijtimoiy xizmatlarni ko‘rsatish keksa odamlarning hayot sifatini sezilarli darajada yaxshilashi 
va ularning moliyaviy xarajatlarini kamaytirishi mumkin.

Ushbu chora-tadbirlarning amalga oshirilishi pensiya ta’minotidagi islohotlarni ijtimoiy himoyaga muhtoj 
aholi qatlamlari uchun munosib turmush sharoitini ta’minlashga xizmat qiladi.

X U L O S A  V A  T A K L I F L A R
Yuqorida fikr mulohazalardan xulosa qilishimiz mumkinki, pensiya tizimini takomillashtirish haqiqatan ham 

kompleks yondashuvni va ko‘plab omillarni hisobga olgan holda pensiya islohotini ishlab chiqish va amalga 
oshirishda e’tiborga olish kerak bo‘lgan asosiy jihatlar mavjud. Jumladan:

O‘rtacha umr ko‘rish davomiyligi, aholining qarishi pensiya tizimlarining moliyaviy barqarorligiga katta ta’sir 
ko‘rsatmoqda. Pensiya islohotida demografik omillarni hisobga olish kerak;

Pensiya tizimlari kelajakda pensiya to‘lovlarini ta’minlash uchun moliyaviy barqaror bo‘lishi kerak. Bu 
pensiya xarajatlari va badallar, soliqlar va investitsiya deklaratsiyasi kabi daromad manbalari o‘rtasidagi 
muvozanatni talab qiladi;

Pensiya tizimlari adolatli bo‘lishi va aholining barcha toifalari, shu jumladan, ijtimoiy himoyaga muhtoj 
qatlamlar va kam ta’minlangan odamlar uchun yetarli ijtimoiy ta’minotni ta’minlashi kerak;

Pensiya tizimlari o‘zgaruvchan sharoitlarga, jumladan, iqtisodiy, demografik va ijtimoiy o‘zgarishlarga 
moslashuvchan bo‘lishi kerak;

Pensiya tizimlari faoliyatining shaffofligi hamda moliyaviy va investitsiya risklarini boshqarish fuqarolarning 
tizimga ishonchini ta’minlash va pensiya jamg‘armalarini saqlab qolishga yordam beradi;

Fuqarolarning pensiya tizimi, ularning huquqlari va imkoniyatlari to‘g‘risida ma’lumot berish va ma’lumot-
larga ega bo‘lishi ularning moliyaviy savodxonligini va pensiyaga tayyorgarlik ko‘rish bo‘yicha ongli qarorlar 
qabul qilish qobiliyatini ta’minlash uchun muhimdir;

Xususiy kompaniyalar va moliya institutlari bilan hamkorlik pensiya jamg‘armalarini boshqarishni takomil-
lashtirish va fuqarolarning qo‘shimcha pensiya mahsulotlaridan foydalanish imkoniyatlarini oshirishga yordam 
beradi.

Shu va boshqa omillarni hisobga olgan holda, pensiya ta’minoti tizimini takomillashtirishga kompleks yon-
dashuv yanada barqaror, adolatli va samarali pensiya tizimini yaratishga yordam beradi.

11 O‘zbekiston Respublikasi Prezidentining 2023-yil 28-fevraldagi “2022–2026-yillarga mo‘ljallangan Yangi O‘zbekistonning taraqqiyot 
strategiyasini “Insonga e’tibor va sifatli ta’lim yili”da amalga oshirishga oid davlat dasturi to‘g‘risida” gi PF-27-son Farmoni.

